
“Home” in the Tayal Language

hya’ ga stman inlungan na kwara’ Tayal, ana

Ngas

pcyuwagun naha’ ga ngasal kwara’ qu galan naha’ puqing.

aha m’mkgluw ini’ ga ana nanu zyuwaw

Imi na inllungan sunmaha “ngasal”

Sraral hya’ ga musa’ qmalup qu mmlikuy hya’, ga mutuw musa’
tmngahi’ ru sakuw ru rmramay nCh nanu’ qu kknayril sa nbkis ru lagi’
hya’, nanak iy mqwalax ini’ ga yaqih qu kayal Iga, yasa qu maylahuy
ngasal mpcisal kwara’ qutux ngasal hya’. Ngasal hya’ ga yasa qu niwan
kzmun na qutux ngasal hya’, ru spzyang blaq iyal wahan tlging na

bayhuy ru wahan tsasaw iy mqwalax na kawbu’ uzy.

Zyuwaw na knita’ sa “ngasal”

Maha iy kzyawpan na mqu’ ini’ ga hygan na gsya’ qu gsahuy na
ngasal Iga, psaniq balay tay bzinah lawzi la. Mtzyuwaw sa zyuwaw na
mshzi’ ru tmngasal Iga, mutuw nanak yaqu qutux nigan qu mutuw
mrraw, ka gluw nanak ka mintsway’ hya’ ga, yalaw gi hazi na

mqtwahiq iyal | mqtwahiq iyal lga.

M’ubuy sa kkayal na “ngasal”

Qutux ngasal: Qutux ngasal na’ qu sami hya’. Yan na qutux

ngasal: Kwara’ qu mgluw sami mtzyuwaw ga, yan sami qutux ngasal.

Yan na: Ngasal gani hya’ ga, kinbalay myan ki yaba’ mu.

Kkayal na “musa’ ngasal”

Kkayal na musa’ ngasal hya’ ga kya qu sawn musa’ ngasal ru
mwah ngasal, nanu’ iy musa’ saku’ ngasal Iga musa’ saku’ ngasal la
sawn. Maha iy cyux tay ngasal qu kyalun ga, mwah saku’ ngasal la.
Yan na: Maha iy maki’ ngasal qu kmayal ga, yasa qu mwah ngasal kira’

yaba’.

Kkayal na “maki’ ngasal”

Qutux uzi ka kkayal na maki’ ngasal ga, maha iy yaqu nyux
maki’ ngasal sqani ga, yasa qu ‘“nyux maki’ ngasal” sawn. Maha iy
cyux maki’ sa mqtwahiq qu ngasal cyux nya’ ki’an ga, cyux maki’
ngasal sawn.

“cyux ngasal” hya’ ga, cyux maki’ ngasal qu squliq qu sawn.
Aw’ga siga skita’ cikay qu kkyalan, yalaw gi maki’ sa ngasal rmanga’
hi’ qu misan mnaylaqi’ kknayril ga “cyux maki’ ngasal” sawn uzi.
Nanu’ yasa qu kya squliq maqut simu maha cyux ngasal qu ima’ maha
ga, si say cyux ngasal Iga blaq la. “Ini’ kaki’ ngasal” ga ungat sa gsahuy
ngasal maha qu kay’, blaq uzi sawn “‘ungasat ngasal”. Mtnaq maha

ungat ngasal kwara’ kay’ nya’ hya’, ga ini’ say maha “ini’ kaki’ ngasal”.

Kkayal na ubuy nya’ taybzinah

Musa’ maki’ bzinah hya’ ga “musa’ k’alu’”’. Tmrang wayal tay
sqasa qu halan nya’ maki’ ga, yasa qu sawn “musa’ mshzu’”’. Aring
sqani hkutun tay sqasa qu qaygaya’ ga, “hmakut qaygaya’ ngasal”
sawn.

‘Wal mgyay hya’ ga wayal mgyay bzinah maha qu kay’ nya’, wal
mcka’ hya’ ga wal mshriq maki’ nanak maha qu kay’ nya’. Cyux muci’

nanak maki’ hya’ ga hya’ nanak mbuci’ maki’ maha qu kay’ nya’.

